PROXECTO DE DECRETO POLO QUE SE DESENVOLVE A LEI 3/1983, DE
NORMALIZACION LINGUISTICA, PARA A PROMOCION DO GALEGO NO ENSINO, NO
MARCO DA LEI ORGANICA 2/2006, DO 3 DE MAIO, DE EDUCACION.

A lingua constitie un elemento béasico de identidade cultural e representa un valor fundamental
de cohesion nunha determinada comunidade.

O artigo 3 da Constitucion establece a cooficialidade do galego xunto co castelan, e sinala que a
lingua € un patrimonio cultural que sera obxecto de especial respecto e proteccion.

O Estatuto de Autonomia de Galicia, no seu artigo 5, define ao galego como lingua propia de
Galicia. Asi mesmo establece que os poderes publicos de Galicia potenciaran o emprego do
galego en todos os planos da vida publica, cultural e informativa, e disporan os medios necesa-
rios para facilitar o seu cofiecemento.

A Lei 3/1983, do 15 de xufio, de normalizacion linglistica, en consonancia coas disposicions pro-
cedentes, garante a igualdade do galego e do castelan como linguas oficiais de Galicia e asegu-
ra a normalizacion do galego en todos os eidos da sociedade. O artigo 14 desta lei indica que ao
remate do ensino obrigatorio se garantira a igualdade de competencia lingiistica nos dous idio-
mas oficiais, nesta mesma lifia, e desde unha perspectiva mais global, se pronuncia a Carta
europea de linguas rexionais e minoritarias de 1992, ratificada polo goberno do Estado Espaiiol
en 2001.

O Plan xeral de normalizacion da lingua galega, aprobado por unanimidade no Parlamento de
Galicia en setembro do 2004, establece como un dos seus obxectivos xerais conseguir para a
lingua galega mais funcions sociais e mais espazos de uso, priorizando a sua presenza en secto-
res estratéxicos.

Para conseguir estes fins compre afondar no desenvolvemento dos preceptos da Lei de normali-
zacion linguistica no tocante ao ensino, sen dubida un sector fundamental para a implantacion
de habitos linguisticos en galego, e establecer unha nova regulamentacion do galego que facilite
0 seu emprego de xeito progresivo e xeneralizado en todos 0s niveis e graos non universitarios.

Neste senso € preciso reforzar a dimension comunicativa do galego en relacion con contextos
vivos, facilitar ao alumnado unha oferta educativa que o axude a percibir a utilidade da lingua e
gue o capacite para 0 seu uso correcto e eficaz, respectando ao mesmo tempo a situacion socio-
linguistica en que se enmarca cada centro.

A mobilidade de estudantes e profesores que caracteriza a nosa sociedade non debe constituir
un obstaculo para acadar os obxectivos descritos, sendn que ha de ser compatible co mante-
mento da singularidade cultural de Galicia e da sua lingua propia no ensino.

O “Decreto 247/1995, do 14 de setembro, polo que se desenvolve a Lei 3/1983, de normaliza-
cion linguistica, para a sua aplicacion ao ensino en lingua galega nas ensinanzas de réxime xeral
impartidas nos diferentes niveis non universitarios” recofiece que a adquisicion dunha competen-
cia comunicativa en galego por parte do alumnado sO se pode conseguir a traves da utilizacion
vehicular desta lingua nunha parte significativa do curriculo; este feito ten que se ver agora com-
pletado por medio dunha normativa orientada & obtencion

dunha competencia axeitada do galego no ensino obrigatorio, co fin de propiciar a igualdade
plena e efectiva entre as duas linguas oficiais por parte de toda a poboacion escolar.

Na sua virtude, por proposta da conselleira de Educacion e Ordenacion Universitaria, en uso das
atribucions conferidas polos artigos 28.1 e 31 do Estatuto de autonomia de Galicia, a Lei 1/1983,



do 22 de febreiro, reguladora da Xunta e do seu presidente, modificada pola Lei 11/1988, do 20
de outubro, ........ o Consello Escolar de Galicia, ........... o Consello Consultivo de Galicia, e logo
de deliberacion do Consello da Xunta de Galicia, na sua reunion do dia,,,,,,,,»»,,,de dous mil ........

Artigo 1.- Obxecto e ambito de aplicacion.

O presente decreto desenvolve a lei de normalizacion linglistica para a sua aplicacion en todos
0s centros docentes que imparten as ensinanzas reguladas na lei organica 2/2006, do 3 de maio,
de educacion.

Artigo 2.- Uso da lingua galega na administracion educativa.

1.- A Administracion educativa de Galicia, os centros de ensino dela e o persoal ao seu servizo,
utilizaran, con caracter xeral, a lingua galega e fomentaran o seu uso oral e escrito tanto nas
suas relacidons mutuas e internas como nas que mantefian coas administracions territoriais e
locais galegas e coas demais

entidades publicas e privadas de Galicia.

2.- Os documentos administrativos da Conselleria de Educacion e Ordenacion Universitaria, das
suas delegacions e dos centros de ensino dependentes dela redactaranse, con caracter xeral, en
galego, e neles constard o nome do centro e o toponimo do concello ou entidade de poboacion
na sua forma oficial.

3.- As actuacions administrativas de réxime interno dos centros docentes, tales como actas,
comunicados e anuncios, redactaranse, con caracter xeral, en galego. Tamén se redactaran en
galego os procedementos tramitados a peticion dos interesados, sen prexuizo do establecido no
artigo 36.3 da Lei 30/1992, do 26 de novembro, de réxime xuridico das administracions publicas
e do procedemento administrativo comun.

Artigo 3.- Plan de formacion.

A Conselleria de Educacion e Ordenacion Universitaria e a Secretaria Xeral de Politica
Linguistica desenvolveran un plan de formacion, coa colaboracion, se € o caso, doutras institu-
cions, especialmente da Escola Galega da Administracion Publica, que garanta que todo o perso-
al dos centros educativos de Galicia tefia unha competencia oral e escrita suficiente para comu-
nicarse e para desenvolver a sta actividade profesional en galego.

Nesta planificacion, que tera unha execucion gradual, fixaranse prazos e etapas, priorizandose a
situacion e os colectivos mais carenciais.

Artigo 4.- Formacion dos funcionarios en practicas.

Os aspirantes seleccionados nos procedementos selectivos de ingreso nos corpos docentes que
imparten as ensinanzas reguladas na Lei Organica 2/2006, do 3 de maio, de educacion, realiza-
ran durante a fase de practicas un curso de formacion especifico da terminoloxia, os estilos e as
linguaxes propias da especialidade, que lles permita desenvolver correctamente en galego as
suas funcions e tarefas.

Artigo 5.- Horario da lingua galega.
1.- Nas ensinanzas de réxime xeral e na educacion de persoas adultas, recollidas na Lei

Organica 2/2996, do 3 de maio, de educacion, asignarase globalmente o mesmo numero de
horas o ensino da lingua galega e da lingua castela.



2.- Nas clases de lingua galega e literatura e lingua castel& e literatura, usarase respectivamente
0 galego e o castelan, tanto por parte do profesorado como parte do alumnado.

Artigo 6.- Educacion Infantil.

Na etapa de educacion infantil o profesorado usara na clase a lingua materna predominante
entre o alumnado, tera en conta a lingua do contorno e coidara que o alumnado adquira de
forma oral e escrita 0 cofiecemento da outra lingua oficial de Galicia, dentro dos limites propios
da correspondente etapa ou ciclo.

No caso de contornos castelanfalantes, a utilizacion nesta etapa da lingua galega como lingua de
comunicacion e ensinanza, sera como minimo igual & da lingua castela e fomentarase a adqusi-
cion progresiva da lectura e da escritura en galego, na perspectiva de que este se converta no
idioma base da aprendizaxe de modo que o alumnado obtefia unha competencia que lle permita
comunicarse normalmente en galego co alumnado e o profesorado.

Artigo 7.- Educacion Primaria.

En toda a etapa da educacion primaria garantirase que, como minimo, o alumnado reciba o cin-
cuenta por cento da docencia en galego, sendo de imparticion obrigatoria en galego as areas de
matematicas, cofiecemento do medio natural, social e cultural e educacion para a cidadania e
dereitos

humanos.

Artigo 8.- Educacion Secundaria Obrigatoria.

1.- Na educaciéon secundaria obrigatoria impartiranse en galego as seguintes materias: ciencias
da natureza, ciencias sociais, xeografia e historia, matematicas e educacion para a cidadania.
Cando a materia de ciencias da natureza se desdobre en bioloxia e xeoloxia por un lado, e fisica
e quimica por outro, ambas as duas materias se impartiran en galego.

2.- Ademais das materias establecidas no apartado anterior, o consello escolar a proposta vincu-
lante do claustro completara o nimero de materias, excluida a materia que a LOE determina que
ten caracter voluntario para o alumnado, que garantan que como minimo o cincuenta por cento
da docencia se imparta en

galego en cada un dos cursos desta etapa.

3.- A educacion secundaria obrigatoria proporcionaralle a todo o alumnado unha boa competen-
cia en lingua galega que repercuta de forma positiva no seu uso.

Artigo 9.- Bacharelato.

Polo que respecta as ensinanzas de bacharelato especificarase na normativa que desenvolva a
lei orgénica 2/2006, do 3 de maio, de educacion as materias que deberan impartirse en galego
garantindo que, como minimo, o alumnado reciba o cincoenta por cento da sta docencia en
galego.

Artigo 10.- Formacion Profesional especifica.

Na formacion profesional especifica de grao medio e superior impartiranse en galego os médulos
atribuidos a especialidade de formacion e orientacion laboral e os médulos profesionais que deci-
da a direccion, oidos os departamentos da familia profesional aos que pertenza o ciclo, que
deberan supofier, como minimo, que o alumnado reciba un cincoenta por cento da sua docencia
en galego.



En todos os modulos garantirase que o alumnado cofieza o vocabulario especifico en lingua
galega.

Artigo 11.- Ensinanzas de adultos.

1.- Nas ensinanzas de adultos nos niveis | e Il impartirase en galego, como minimo, o cincuenta
por cento da docencia; no nivel Il (ESO) e no bacharelato as ensinanzas impartiranse intergra-
mente en galego agas as materias doutras linguas.

2.- Establecerase un plan especifico destinado & nova poboacién inmigrante que se esta a asen-
tar en Galicia, que contemple formacion linglisitica, coilecementos historicos e socioculturais.

Artigo 12.- Elaboracion e publicacion de materiais curriculares en galego.

1.- Nas areas, materias ou modulos impartidos en lingua galega promoverase que o alumnado
utilizara, con caracter xeral, o galego nas manifestacions oral e escrita, como traballos de aula ou
exames.

2.- Os materiais que se empreguen nas areas, materias ou modulos aos que se refire o paragra-
fo anterior estaran escritos con caracter xeral en galego, teran a calidade cientifica e pedagoxica
adecuada e atenderan, sen prexuizo da sua proxeccion universal, as peculiaridades de Galicia.
Con este fin a Conselleria de Educacion e Ordenacion Universitaria e a Secretaria Xeral de
Politica Linguistica fomentaran a elaboracion e publicacidon dos materiais curriculares correspon-
dentes.

Artigo 13.- Proxecto linguistico do centro

1.- Cada centro, dentro do seu proxecto educativo, elaborara o seu proxecto linguistico no que
se fara constar:

a) A lingua a empregar nas areas, materias, modulos ou ambitos de cofiecemento distintos dos
sinalados nos artigos 6 a 11.

b) As oportunas medidas de apoio e reforzo para un correcto uso linguistico escolar e educativo
con fin de acadar o obxectivo xeral establecido na Lei de normalizacion linguistica.

2.- Este proxecto sera remitido aos servizos da inspeccion antes do 30 de setembro, que velaran
por que o seu contido se axuste ao presente Decreto e que 0s obxectivos marcados se leven a
cabo. Co fin de subsanar as eivas detectadas en cada curso, adoptaranse as medidas que per-
mitan dispor dos medios materiais e persoais precisos para corrixilas no curso seguinte.

3.- Asi mesmo no marco do proxecto lingtistico fomentarase o uso da lingua galega nas activida-
des complementarias e actos que o centro organice.

4.- En todo caso, para facer efectivo o dereito & educacion, o profesorado adoptara as medidas
oportunas coa finalidade de que o alumnado que non tefia o suficiente dominio da lingua galega
poidan seguir con proveito as ensinanzas que nesta lingua se lles impartan.

Artigo 14.- Exencion da cualificacion das probas de lingua galega.

1.- O alumnado que se incorpore ao sistema educativo de Galicia en cuarto de educacion secun-
daria obrigatoria ou en bacharelato, procedente doutras comunidades autbnomas ou dun pais



estranxeiro con lingua oficial castela, podera obter a exencion da cualificacion das probas de
avaliacion de materia de lingua galega durante dous cursos académicos.

2.- A exencion supora unicamente a consignacion de “exento” no libro de cualificacions e mais no
expediente do alumnado.

3.- O alumno ou a alumna tera que asistir obrigatoriamente as clases como medio de integracion
linglistica e coa finalidade de que, cun esforzo especial pola sta parte, con materiais didacticos
especificos e cunha axuda continua dos seu profesorado, poida, ao remate do prazo da exen-
cion, ter un dominio adecuado da lingua galega e seguir as ensinanzas propias do nivel no que
estean ou vaian a matricularse en igualdade de condicions c6s demais compafieiros de clase.

4.- O incumprimento por parte do alumno do establecido no punto anterior determinara, tralos
informes pertinentes e oido o interesado e, se € 0 caso, ao pai, hai ou titores legais, a revoga-
cion da exencion.

5.- Tanto a revogaciéon como a denegacion da exencion produciran como efecto a obriga para o
alumnado de ser cualificado nas avaliacions parciais ao final do curso no que se atopa.

6.- No respectivo libro de escolaridade e mais no expediente do alumnado farase constar a exen-
cion concedida e, se é 0 caso, a posible revogacion e a conseguinte cualificacion.

Artigo 15.- Solicitudes de exencion.

1.- A exencion solicitarase para cada ano académico de permanencia na Comunidade Autonoma
de Galicia e os seus efectos limitaranse ao citado ano, sen que se poidan conceder en mais de
dous anos consecutivos, conforme ao previsto no artigo 10 do presente Decreto.

2.- As solicitudes de exencions dirixiranse as direccions dos centros docentes publicos depen-
dentes da Conselleria de Educacion e Ordenacion Universitaria que resolveran sobre a sua con-
cesion ou denegacion no prazo maximo de dez dias habiles, contados a partir da presentacion
da documentacion completa. No casos dos centros privados a resolucion corresponde a direc-
cion dos centros

publicos aos que estean adscritos.

3.- Aresolucion da direccién do centro docente publico podera ser impugnada mediante recurso
de alzada, no prazo de un mes, perante o delegado provincial da Conselleira de Educacion e
Ordenacion Universitaria.

Artigo 16.- Alumnado anterior a incorporacion da lingua galega ao sistema educativo.

O alumnado que cursase estudos en Galicia con anterioridade a incorporacion da lingua galega
ao sistema educativo, e que queiran proseguilos, teran a obrigar de cursar esta materia e seran
cualificados a partir do curso no que retomen 0s seus estudos.

Artigo 17.- Equipos de normalizacion e dinamizacion linguistica.

1.- Para potenciar o uso da lingua galega nos centros dependentes da Conselleria de Educacion
e O.U. constituirase un equipo de normalizacion e dinamizacion linguistica, que actuara baixo a
supervision da xefatura de estudos, e que estara formado por profesorado, por representantes do

alumnado, agas no ensino infantil e primario, e do persoal non docente.

2.- Os membros do equipo seran designados pola direccion do centro.



3.- O coordinador ou coordinadora do equipo de normalizacién e dinamizacion linguistica tera os
mesmos dereitos administrativos e econdmicos que as xefaturas dos departamentos didacticos.

4.- A composicion do equipo de normalizacion e dinamizacion linglistica para cada tipo de cen-
tro, as stlas competencias, € 0 nomeamento, cese e competencias do seu coordinador, seran
establecidas nos regulamentos organicos dos centros educativos.

5.- Os equipos de normalizacién e dinamizacion lingtiistica deberan ter un papel fundamental no
desefo, posta en practica e revision dos programas de normalizacion lingiistica nos centros edu-
cativos, tal e como se preve no Plan Xeral de Normalizacion da Lingua Galega.

Artigo 18- Comision de coordinacion

Coa finalidade de coordinar aos equipos de normalizacién e dinamizacion lingtistica constituiran-
se comisions territoriais coa composicion e funcions especificas que determine a Conselleria de
Educacion e Ordenacion Universitaria.

Artigo 19.- Divulgacion das experiencias desenvolvidas nos centros.

A Conselleria de Educacion e Ordenacion Universitaria, coa colaboracion da Secretaria Xeral de
Politica Linguistica, divulgara as experiencias positivas desenvolvidas nos centros educativos no
campo da normalizacion linguistica.

Artigo 20.- Inspeccion

Os servizos de inspeccidn velaran para que en todos 0s centros educativos se cumpra a normati-
va vixente sobre normalizacion lingtiistica e proporan, se é o caso, as delegacions provinciais
compentes a adopcion das

medidas correctoras que sexan necesarias no caso de incumprimento.

Disposicion adicional primeira.- Ensinanzas de réxime especial.

A Conselleria de Educacion e Ordenacion Universitaria adaptara o establecido no presente
Decreto as ensinanzas de réxime especial.

Disposicion adicional segunda.-

A Conselleria de Educacion e Ordenacion Universitaria regulara as linguas nas que deberan
impartirse as areas ou materias nos centros con proxectos plurilinglies garantindo a proporciona-
lidade entre as areas ou materias impartidas en galego e castelan que se recolle no presente
decreto.

Disposicion adicional terceira.- Dereitos economicos.

Os dereitos econdémicos dos coordinadores dos equipos de normalizacion linguistica previstos no
artigo 17 do presente Decreto teran efectividade do 1 de xaneiro de 2008.

Disposicion adicional cuarta.- Avaliacion do grao de cumprimento do plan de normalizacion lin-
guistica.

Nos plans de avaliacion dos centros educativos e nos plans de avaliacion da funcion directiva
terase en conta o grao de cumprimento dos obxectivos establecidos no uso e normalizacion da



lingua galega.
Disposicion adicional quinta.

Con periodicidade anual, despois do final do curso escolar, o Goberno de Galicia avaliara os
resultados de aplicacion do presente Decreto, e desenvolvera regulamentariamente cantas dispo-
sicions fosen precisas para o mellor cumprimento e adaptacion dos seus obxectivos, a fin de
achegarse gradualmente a plena aplicacion da Carta Europea das Linguas Rexionais ou
Minoritarias.

Disposicion transitoria

En tanto non se desenvolva o previsto no artigo 9 seguira vixente para as ensinanzas de bacha-
relato o establecido no decreto 247/1995, do 14 de setembro, polo que se desenvolve a Lei
3/1983, de normalizacion linguistica.

Disposicion derrogatoria

Quedan derrogadas todas as normas de igual ou inferior rango que se opofian ao establecido no
presente Decreto, e en particular:

O Decreto 247/1995. do 14 de setembro, polo que se desenvolve a Lei 3/1983, de normalizacion
linguistica, para a stua aplicacion ao ensino en lingua galega nas ensinanzas de réxime xeral
impartidas nos diferentes niveis non universitarios.

O Decreto 66/1997, do 21 de marzo, polo que se modifica parcialmente o Decreto 247/1995, do
14 de setembro, polo que se desenvolve a Lei 3/1983, de normalizacion linguistica, para a sua
aplicacion ao ensino en lingua galega nas ensinanzas de réxime xeral impartidas nos diferentes
niveis non universitarios.

O Decreto 79/1994, do 8 de abril, sobre exencion da materia de lingua galega no ensino basico e
medio.

Disposicion derradeira primeira.- Habilitacion.

Autorizase a conselleira de Educacion e Ordenacion Universitaria a ditar as disposicions que pro-
cedan para o desenvolvemento e execucion do presente Decreto.

Disposicion derradeira segunda.- Entrada en vigor.

O presente Decreto entrara en vigor ao dia seguinte da sua publicacion no Diario Oficial de
Galicia.



